
L AS ALPS, PAISATGE
CULTURAL GRACIAS A LA
CIVILTAT DEL LIMIT

ESCRICH DA FRANCESCO TOMATIS
VIRAT EN OCCITAN DA ROSELLA PELL

Da regions escartaas’, en
raport a las civiltats
d’campanha paladinas de
I'esvilup economic e
tecnologic, que desborden’® en
las planas e d’en pertot, las
montanhas, sustot las Alps,
polon deventar preciés espacis
d'vita, paradigmatics, ente Ihi
omes arriben pas mec a
arsanir-se da l'inquinament
antropic global, mas sustot a
descurbir mai, a re-enventar
d’estils d'vita que sien bons a
valorizar '0me, mas deco a
permetre a la natura, ental
futur, d’argenerar-se, ental siu
ésser bigalhaa®’e dagaiva’. La
valor des Alps es pas mec lor
extraordinaria belessa
naturala, mas deco lor
richessa culturala que las
diferéntas gents, qu’enti secles
las an abitaas e las abiton, an
sabut enlaborar, en sens
espiritual e material. Las Alps
son un ver «paisatge cultural»,

fruch de lenta, ideosa,
armoniosa interaccion entre
ome e natura, possibla mec a
traveérs una rasonabla®
«cultura del limit» gu’abarone
las comunitats alpencas.
Ent’'un esclent®, ric satge
d’Annibale Salsa dediat a |
paesaggi delle Alpi (prefacion
de Gianluca Cepollaro e

Alessandro de Bertolini,

P CLASSC

Donzelli, pagg. 176, euro
18,00), I'antropdlog e filosof
ligur, trentin d’adopcion da
guora es deventat president
del comitat scientific d'I'Escola
per lo govern del territori e del
paisatge d’la Provincia
autonoma d'Trento, mostra
ben coma Ihi sie pas un
paisatge natural, mas cultural.
Es I'd0me gqu’enventa, crea lo




paisatge en interacion emé
'ambient ente viu. «L’arc alpin
es una des cheinas de
montanhas mai antropizaas
d’la Terra, ente a una
extraordinaria biodiversitat
naturala s’companha una
estonanta etnodiversitat
culturala. Es aquo que rend
unics |hi paisatges

alpins» (p. 42).

Totun la richessa naturala
e culturala des regions
alpinas se déu pas a

una accion umana basta que
sie, mas a la lenta, mesuraa,
modeésta cura de tuchi Ihi jorns
de montanhols inspirats da
una comuna cultura del limit,
emprendua per damanca’e
virtut dal rege® da mal®
escalabros*® mesme ambient
montan. «La gestion des
pauras resorc¢as disponiblas a
empongut lo respéct rigorés
de réglas per rendre sostenible
'ambient des terras autas» (p.
108). Las complicacions
materialas des autas terras an
generat una richa creativitat
espirituala, respectosa di limits
emprenduts tuchi |hi jorns, tant
gue lo sobreviure en montanha

s'es fach pus rafinat e simple,
ganhant*' e sostenible, pus
bon a durar e s’adaptar
d’aqueli enlaborats da las
civiltats citadinas en
l'ignoranca di limits umans:
esgaironas‘’ de resorcas e
personas, empenhaas a
omologar totas las diferencas,
al principi destinaas a la
roina. Las culturas montanas,
en substanca, son creissuas
ben coneissent Ihi limits:
naturals, umans, divins. «La
montanha es, mai de tuchi Ihi
autres ambients naturals,
magistra del “limit” material e
ren material. [...] Educar al limit
rapresenta, pr'aquo, lo ver
emperatiu pedagogic

da proponer a las novas
generacions, per lor far reviure
I'estonament e la maravilha
d’la creacion» (p. 142).
Pr'aquo, per Salsa, «las terras
autas polon constituir, encara
encuei, un laboratori
d’esperimentacion de bonas
praticas ente enlaborar una
nova cultura del limit e
arpensar aquela naissenta
“vuelha de comunitat”» (p.
100). L'«agricoltura eroica»

(pp. 96, 123), que mincatant
arriba ben sobre Ihi 2000 metres
d’autessa en las Alps,

ajuaa da un torisme de

qualitat, ecocompatibla, es lo
solet remedi a I'abandon

des montanhas a las leis
d’entropia o a 'omologacion
d’l'industria citadina del torisme
espectacular. Al principi es estat
a travers lo passatge da la
chaca e racolta a I'agricoltura e
elevatge — en I'etat neolitica

— que s’es renforgaa una cultura
del limit e una antropologia
inter-relacionala, de «tutéla
activa» (pp. 76, 156), cura
d’'ambient, e deco de vita
comunitaria, a travers I'empleg
de «bens comuns» e «terras
collectivas» (p. 99).

Sus las Alps las pus granda
antropizacion seré en etat
medioevala, a travers la
mesuraa’ colonizacion da part
de lauraires™ de montanha
ajuats da contracts de renta®
ereditaris de terrens e
afrancament da obligs feudals,
tant da poler-se denominar liberi
homines, autobnoms
economicament e politicament,
agregats en pichotas
comunitats. Parelh en las
regions e civiltats alpinas —
navisa Salsa — «Paisatge,
agricoltura e comunitat
pareisson liats a fil doble'»

(p. 128). Un vincol fruch de
sapienta cercha d’equilibri entre
activitats umanas, ambient
natural, diversitats individualas,
recerchat en la conscienca

d’la fragilitat e mortalitat umana,
des mendras™ resorcas
disponiblas, di limits d’la vita,
totun deco de I'extraordinaria
forca d’'la libertat personala e
d’la grinor *°. Un paradigma de



richessa umana qu’es pas de
bél trobar a I'aviron**, da
guinchar® emé atencion per
n’en traire arnovelats modéls
futurs de vita sostenibla s’la
Terra en general.

Si la tecnocracia envais®

totas las nostras societats — en
la producion materiala, en lhi
estils d'vita, en la comunicacion
interpersonala e fins en
I'alimentacion fisica o lo
creisser espiritual —, es perqué
la tecnica es pas un instrument
neutre, que se pol adobrar ben
0 mal, per de rasons umanas o
destructivas, mas una
dimension ontologica que
domina I'0me e sa libertat, e
s’empon violent e categoric,
baissant las personas a
material “da past” . La cultura
alpenca del limit sai coma far-
se pas avalar® dal faus
progrés tecnocratic, pur
gu’abie conscienca que lo limit
al siu far e demonstrar es pas
definit en libertat da I'dme, fins
a l'arbitri, mas es descubert, un
pas apres l'autre, truchat emé

la man, da naquel que se
despone, mut, a escoutar un
mister pus grand, limit e deco
orizont de I'uman sobreviure:
gue se desre-velon en nostras
montanhas.

*Varietat bassa Val d’Estura

1 marginali

2 straripanti

3 variegata

4 fragile

5 saggia, ragionevole
% limpido

7 necessita

8 severo, rigido

9 difficile

10 efficace

! impervio

12 sperperatrici

13 stupore

14 discreta

15 contadini

16 affitto

17 indissolubilmente
18 minime

19 amore

20 non & facile trovare altrove
2L osservare

2 invade

2 di consumo

2 fagocitare




